
UR: 015-05;012-05/03
IZVJEŠTAJ/IZVJEŠĆE O REVIZIJI FINANSIJSKIH/FINANCIJSKIH 

IZVJEŠTAJA/IZVJEŠĆA

na dan 31.decembar/prosinca 2002.godine

URED POTPREDSJEDNIKA FEDERACIJE BOSNE I HERCEGOVINE

Sarajevo, juli/srpanj 2003. godine

[image: image3.emf]Grafički prikaz strukture ostvarenih rashoda u 2002.god.

Izdaci za komunalne 

usluge; 6,28%

Nabavka materijala; 

4,41%

Izdaci za usluge 

prevoza i goriva; 4,24%

Izdaci za tekuće 

održavanje; 6,67%

Izdaci za osiguranje i 

bankarske usluge; 

1,21%

Putni troškovi; 2,59%

Unajmljivanje imovine i 

opreme; 2,69%

Izdaci za nabavku 

stalnih sredstava; 

2,42%

Ugovorne usluge; 

5,13%

Bruto plaće i naknade; 

46,98%

Doprinosi na teret 

poslodavca; 5,20%

Naknada troškova 

zaposlenika; 10,08%

Izdaci za energiju; 

2,10%


MENADŽMENTU 

UREDA POTPREDSJEDNIKA FBIH
IZVJEŠTAJ/IZVJEŠĆE REVIZORA

1. 1. Obavili smo reviziju finansijskih/financijskih izvještaja/izvješća Ureda Potpredsjednika FBiH na dan 31.12.2002. godine. Za ove izvještaje/izvješća odgovoran je menadžment Ureda Potpredsjednika FBiH. Naša odgovornost se svodi na izražavanje mišljenja o tim finansijskim/financijskim izvještajima/izvješćima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji (Sl. novine FBiH, br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim/financijskim izvještajima/izvješćima značajnih pogrešaka, kao i da li su finansijske/financijske transakcije izvršene u skladu sa zakonskim propisima. Revizija je uključila ispitivanja, testiranja i prikupljanje dokaza koji podkrijepljuju iznose i objave u finansijskim/financijskim izvještajima/izvješćima. Revizija također obuhvata ocjenu primjenjenih računovodstvenih načela i vrijednovanje sveukupne prezentacije finansijskih/financijskih izvještaja/izvješća. Vjerujemo da je provedena revizija pouzdani osnov za izražavanje našeg mišljenja.

3. U vezi sa finansijskim/financijskim izvještajima/izvješćima Ureda Potpredsjednika FBiH na dan 31.12.2002. godine skrećemo pažnju na slijedeće: 
· Isplata razlike plaće za 2002. godinu za rukovoditelja izvršena je na osnovu Prijedloga Zaključka Vlade FBiH o utvrđivanju koeficijenata za plaće i visinu položajnog dodatka rukovoditelja izvršnih organa vlast FBiH, a da procedura do konačnog usvajanja Zaključka nije provedena do kraja,
· Isplata za smještaj dužnosnika izvršena bez prethodno pribavljenog odobrenja od strane Premijera i Zamjenika Premijera Vlade FBiH.
4. Po našem mišljenju, a na osnovu izvršene revizije, osim za napomene date u prethodnom odjeljku, finansijski/financijski izvještaji/izvješća na dan 31.12.2002. godine daju istinit i fer pregled o finansijskom stanju Ureda Potpredsjednika FBiH.

IZVIJSKIHJEŠTAJ/IZVJEŠĆE

O  OBAVLJENOJ  REVIZIJI FINANS/FINANCIJSKIH IZVJEŠTAJA/IZVJEŠĆA

UREDA POTPREDSJEDNIKA FBIH

za 2002.godinu

1 UVOD
Na osnovu ovlaštenja, a u skladu sa Zakonom o reviziji budžeta – proračuna u FBiH (Sl. novine FBiH, br. 48/99), obavljena je revizija finansijskih/financijskih izvještaja/izvješća na dan 31.12.2002. godine Ureda Potpredsjednika FBiH. 

Reviziju finansijskih/financijskih izvještaja/izvješća za 2002. godinu obavili su:

Pudar Anica, dipl. oec. - ovlašteni revizor,

Karić Maida, dipl. oec. – pomoćnik revizora.

Revizija je obavljena u razdoblju od 01.07. do 11.07.2003. godine, u prostorijama Ureda Potpredsjednika FBiH, u prisustvu ovlaštenih predstavnika Ureda. 
2 OPĆI  PODACI  

Funkcija Predsjednika i Potpredsjednika Federacije kao izvršne vlasti, ustanovljena je Ustavom FBiH. Potpredsjednik Federacije nadležan je za: 
zamjenjivanje Predsjednika Federacije BiH, u uvjetima navedenim Ustavom FBiH,

saradnju sa Predsjednikom Federacije BiH u onim situacijama u kojima je potrebno da Predsjednik zatraži njegovu saglasnost,

izvršavanje onih dužnosti povjerenih od Predsjednika ili Parlamenta Federacije. 

Ured Potpredsjednika FBiH je počeo sa radom 05.06.1996. godine na osnovu Odluke o uspostavi i unutarnjem ustrojstvu Ureda Predsjednika i Potpredsjednika FBiH broj 01-362/96.
Odlukom o izboru Predsjednika i Potpredsjednika FBiH PF broj 7/01. od 28.02.2001. godine izabrani su Predsjednik i Potpredsjednik FBiH, koji će naizmjenično, po jednu godinu, obavljati svoju funkciju u periodu od dvije godine.

Pravilnikom o unutarnjem ustrojstvu i sistematizaciji djelatnih mjesta Ureda Predsjednika i Potpredsjednika FBiH propisano je unutarnje ustrojstvo Ureda, organizacione jedinice i njihova nadležnost, način rukovođenja, ovlaštenja i odgovornosti službenika, ukupan broj službenika i namještenika, naziv i raspored poslova po organizacionim jedinicama.

U Uredu Predsjednika i Uredu Potpredsjednika utvrđuju se kao zasebne organizacijske jedinice:
Ured Predsjednika,

Ured Potpredsjednika,

Ured u Mostaru

Odjel za finansijske i opće poslove.

 Sjedište Ureda Potpredsjednika Federacije BiH je  ul. Musala br. 9 u Sarajevu. 
3 CILJ REVIZIJE

Cilj revizije finansijskih/financijskih izvještaja/izvješća je da omogući revizoru da izrazi mišljenje o tome da li su finansijski/financijski izvještaji/izvješća pripremljeni, u svakom značajnom pogledu, u skladu sa svom važećom zakonskom regulativom. Revizija je planirana i izvršena sa ciljem pribavljanja realne osnove da li finansijski/financijski izvještaji/izvješća odražavaju tačan i istinit prikaz poslovanja tokom godine i stanja na kraju godine. Revizija će utvrditi da li su preduzete sve mjere za osiguranje, ubiranje i čuvanje javnih prihoda i da li se Ured Potpredsjednika FBiH pridržavao Zakona i instrukcija koje se odnose na njega, da li su isplate javnih rashoda ili korištenje javnih prihoda vršene po odgovarajućim ovlaštenjima i za svrhe za koje je dato ovlaštenje.

Revizija, takođe, uključuje davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i što efikasniji rad interne kontrole.

4 MENADŽMENT I PRETHODNA REVIZIJA

Ured za reviziju FBiH obavio je reviziju finansijskih/financijskih izvještaja/izvješća za 2001. godinu Ureda Potpredsjednika FBiH, i dao određene preporuke u cilju otklanjanja uočenih nedostataka. 
Provedenom revizijom finansijskih/financijskih izvještaja/izvješća za 2002. godinu utvrđeno je da je Ured u svom poslovanju tokom 2002. godine ispoštovao date preporuke. 

5 NALAZI I PREPORUKE 

5.1 USKLAĐENOST SA ZAKONSKIM PROPISIMA 

U toku revizije finansijskih/financijskih izvještaja/izvješća za 2002. godinu, revizijski tim je konstatovao da Ured nije postupio u skladu sa važećim zakonskim propisima, i to u slijedećim slučajevima: 
· Isplata plaće za 2002. godinu za rukovoditelje nije izvršena u skladu sa koeficijentima za plaće i visinom položajnog dodatka iz važećeg Zaključka Vlade FBiH od 18.02.1999. godine. Naime, isplata plaće je izvršena na osnovu Prijedloga Zaključka Vlade FBiH o utvrđivanju koeficijenata za plaće i visini položajnog dodatka rukovoditelja izvršnih organa vlasti od 29.11.2002. godine, a koji se primjenio raetroaktivno, za čitavu godinu. Napominjemo da je Vlada FBiH donijela Prijedlog Zaključka, bez prethodno provedene potrebne procedure.

· Prijem u radni odnos jednog djelatnika nije izvršen u skladu sa odredbama Zakona o radnim odnosima i plaćama službenika organa uprave u FBiH, obzirom da je pomenuti djelatnik zasnovao radni odnos na neodređeno vrijeme, a nije provedena propisana procedura prijema u radni odnos.
· Izdaci za smještaj dužnosnika nisu izvršeni uz prethodnu saglasnost Premijera i Zamjenika Premijera Vlade FBiH, a što se zahtjeva Uredbom o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tjela federalne uprave.

· Ugovori o privremenim i povremenim poslovima nisu zaključeni u skladu sa Zakonom o radu, obzirom da se radi o poslovima koji su zaključeni za vremenski period duži od 60 dana u toku kalendarske godine i za poslove za koje se zaključuje ugovor o radu na određeno ili neodređeno vrijeme.
· Nabavka administrativnog materijala nije izvršena u skladu sa Uredbom o postupku nabavke roba, usluga i ustupanju radova, odnosno nije izvršen izbor najpovoljnijeg ponuđača prikupljanjem najmanje tri ponude za cjelokupnu vrijednost nabavke utvrđene u budžetu za tekuću godinu.

5.2 MENADŽMENT I SISTEM INTERNIH KONTROLA

Prilikom analize rada menadžmenta i sistema interne kontrole, revizorski tim je u skladu sa INTOSAI standardom tačka 142. izvršio procjenu da li sistem interne kontrole pomaže zaštiti imovine i resursa, da li se osigurava tačnost i cjelovitost računovodstvenih evidencija i pouzdanost financijskih/financijskih izvještaja/izvješća Ureda. 
Pravilnikom o unutrašnjoj organizaciji Ureda utvrđena je unutrašnja oraganizacija, način rukovođenja i rada u Uredu. Postupci interne kontrole, ugrađeni u organizacijsku strukturu, u pojedinim slučajevima ne predstavljaju suštinsku kontrolu i više su formalnog karaktera. Računovodstvena i finansijska kontrola propisana Uputstvom o izvršavanju budžeta sa Jedinstvenog računa trezora, a koja se odnosi na provjeru valjanosti postojanja obaveze, provjeru da je usluga obavljena, kao i provjeru postupka pri nabavci roba, usluga i ustupanju radova u pojedinim slučajevima se nije provodila. 

Ovako funkcionisanje interne kontrole ne daje dovoljnu garanciju za potpunu usklađenost poslovanja Ureda sa pozitivnim zakonskim propisima.

Preporuka:

· Menadžment Ureda treba uspostaviti sistem internih kontrola u cilju efikasnog poslovanja, pravilnog trošenja sredstava, uključujući i zaštitu imovine i sredstava.

5.3 IZVRŠENJE BUDŽETA-PRORAČUNA
Planirani prihodi u budžetu/proračunu za 2002. godinu iznosili su 528.402 KM. Raspoloživi budžet za 2002. godinu iznosio je 410.873 KM.
U 2002. godini, na zahtjev Ureda, Vlada FBiH je donijela Odluku o unutrašnjoj preraspodjeli troškova kojom se nedovoljno planirani izdaci pokrivaju na teret više planiranih troškova na određenim pozicijama. Vlada FBiH je prihvatila informaciju Federalnog ministarstva finansija o potrebama  za dodatno smanjenje javne potrošnje i donijela Zaključak kojim je prihvatila prijedlog ostvarene potrošnje po svakom budžetskom korisniku do 30.09.2002. godine (bez prava prenošenja neiskorištenih planiranih sredstava u IV kvartal) i prijedlog smanjivanja potrošnje za 10% u IV kvartalu 2002. godine. Shodno tome, Uredu su umanjene raspoloživa sredstva za 117.529 KM, na slijedećim pozicijama i u slijedećim iznosima:
putni troškovi


22.898 KM
nabavka materijala

  5.107 KM

izdaci za tekuće održavanje
  6.456 KM

izdaci za ugovorene usluge
83.068 KM
Za nastale izmjene za koje je Vlada FBiH donijela Zaključak nije vršeno uravnoteženje budžeta/proračuna, niti je dostavljeno Parlamentu FBiH na razmatranje i usvajanje prije njegovog izvršenja.

5.3.1 RASHODI

Ukupni rashodi i izdaci u 2002. godini iznose 312.277 KM, a struktura  rashoda je slijedeća:
	R/b
	Opis
	Budžet za 2002. godinu
	Raspoloživa sredstva 31.12.2002. g.
	Izvršenje Budžeta za 2002. g.
	Indeks

5/3

	1
	2
	3
	4
	5
	6

	 Rashodi i izdaci (I + II)
	528.402
	410.873
	312.277
	59,10

	I   Tekući rashodi (a+b+c)
	528.402
	390.873
	304.726
	57,67

	a)  Plaće i naknade ( od 1 do 2 )
	191.600
	191.600
	178.184
	93,00

	1.
	Bruto plaće i naknade
	165.200
	160.100
	146.714
	88,81

	2.
	Naknada troškova zaposlenika
	26.400
	31.500
	31.470
	119,20

	b)  Doprinosi poslodavca
	18.400
	18.400
	16.239
	88,26

	3.
	Doprinosi na teret poslodavca
	18.400
	18.400
	16.239
	88,26

	c) Izdaci za materijal i usluge (od 4 do 12)
	318.402
	180.873
	110.303
	34,64

	4.
	Putni troškovi
	36.260
	13.362
	8.095
	22,32

	5.
	Izdaci za energiju
	4.900
	8.900
	6.563
	133,94

	6.
	Izdaci za komunalne usluge
	34.300
	34.300
	19.596
	57,13

	7.
	Nabavka materijala
	18.620
	16.512
	13.784
	74,03

	8.
	Izdaci za usluge prevoza i goriva
	14.700
	14.700
	13.255
	90,17

	9.
	Unajmljivanje imovine i opreme
	15.582
	15.582
	8.400
	53,91

	10.
	Izdaci za tekuće održavanje
	29.400
	25.944
	20.814
	70,80

	11.
	Izdaci za osiguranje i bankarske usluge
	7.840
	7.840
	3.767
	48,05

	12.
	Ugovorne usluge
	156.800
	43.732
	16.029
	10,22

	 II   Kapitalni izdaci
	0
	20.000
	7.551
	-

	 13.
	Izdaci za nabavku stalnih sredstava
	0
	20.000
	7.551
	-


Dajemo grafički prikaz planiranih sredstava, raspoloživih sredstava i ostvarenih rashoda, kao i strukturu ostvarenih rashoda:

Iz tabele je vidljivo da su pojedine stavke rashoda nerealno planirane, tj. određene vrste rashoda su ostvarene više od planiranih, a određene vrste rashoda su ostvarene manje od planiranih. Ukupni rashodi su ostvareni u odnosu na usvojeni budžet u procentu 59,10%.
Izdaci za bruto plaće i naknade (neto plaće, naknade, doprinosi iz plaća i porez na plaću ) iznose 146.714 KM, što je u odnosu na planirana sredstva manje za 18.486 KM ili 11,19%..
Revizijom je izvršen uvid u obračun plaća za februar, avgust i decembar 2002. godine. Utvrđeno je da su u decembru znatno povećane plaće u odnosu na prethodne mjesece. Povećanje je nastalo na osnovu Prijedloga Zaključka Vlade o utvrđivanju koeficijenata za plaće i visini položajnog dodatka rukovoditelja izvršnih organa vlasti FBiH broj 541/2002 od 29.10.2002. godine. Koeficijent i položajni dodatak za Potpredsjednika FBiH utvrđen ovim aktom primjenjivali su se od 01.01.2002. godine, što znači da je, uz plaću za 12/2002, izvršena retroaktivna isplata razlike plaće za Potpredsjednika za čitavu 2002. godinu. 
Napominjemo da je Vlada FBiH donijela Prijedlog Zaključka, bez prethodno provedene potrebne procedure.
U 2002. godini u Uredu Potpredsjednika je izvršen prijem jednog djelatnika u radni odnos, bez raspisivanja oglasa, što nije u skladu sa odredbama Zakona o radnim odnosima i plaćama službenika organa uprave u FBiH koje se odnose na prijem u radni odnos.
U Uredu Potpredsjednika je sistematizovano 11 djelatnih mjesta. Budžetom za 2002. godinu predviđeno je 10 djelatnih mjesta. Na dan 31. 12.2002. godine u Uredu je bilo uposleno 9 djelatnika (8 djelatnika u redovnom radnom odnosu i 1 djelatnik na raspolaganju).

U okviru pozicije naknade troškova zaposlenih u iznosu od 31.470 KM, sadržane su:

	· - Naknade za topli obrok



	18.214 KM

	· - Regres za godišnji odmor


 
	 5.725 KM

	· - Naknade za prevoz sa posla i na posao

  
	3.124 KM

	· - Jubilarne nagrade 




	  1.181 KM

	· - Pomoć u slučaju smrti i teže bolesti


	  2.925 KM

	· - Porez na dodatno primanje


    
	 300 KM


Obračun i isplata naknada troškova zaposlenih izvršene su u skladu sa Uredbom o naknadama i drugim materijalnim primanjima rukovoditelja i izvršnih organa vlasti FBiH i službenika federalnih ministarstava i drugih tijela federalne uprave.

Izdaci za materijal i usluge iznose 110.303 KM i predstavljaju 36,20% ukupnih tekućih rashoda. Uvidom u izdatke za putne troškove utvrđeno je da se djelatnik stavljen na raspolaganje upućivao na službeni put za obavljanje poslova za Ured (pratnja međunarodnog medijatora) i da je vršena isplata troškova službenog puta za istog djelatnika. Isto tako, utvrđeno je da su vršene isplate putnih troškova po izdatim nalozima za službeno putovanje osobama koje nisu zaposlene u Uredu. Radi se o pratiocu i vozaču Potpredsjednika FBiH. Pratioc je angažovan u skladu sa Odlukom o osiguranju članova Predsjedništva BiH iz FBiH, Predsjednika i Potpredsjednika FBiH, Premijera i Zamjenika premijera Vlade FBiH.
Za nabavku administrativnog materijala nije izvršen izbor najpovoljnijeg ponuđača, što nije u skladu sa odredbama Uredbe o postupku nabavke roba, uslugama i ustupanju radova.  

U Uredu Potpredsjednika nisu usvojene procedure praćenja potrošnje goriva po pređenom kilometru. Postoje putni nalozi za vozila u kojima su evidentirani pređeni kilometri, ali nema povezanosti između pređenih kilometara i utroška goriva.

Izdaci za unajmljivanje imovine odnose se na unajmljivanje stanova za smještaj djelatnika Ureda. Isplate su izvršene na osnovu Ugovora o zakupu stana. Odobrenje Premijera za korištenje privatnog smještaja nije prezentirano, što nije u skladu sa članom 16. Uredbe o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tjela federalne uprave.
Najveći dio izdataka za tekuće održavanje se odnosi na održavanje vozila. Radi se o vozilima koja su u vlasništvu Ureda Predsjednika i o vozilu u vlasništvu SDP BiH. Servisiranje i održavanje vozila se vršilo na teret Ureda Potpredsjednika.
Ugovorene usluge su izvršene u iznosu 16.029 KM. U okviru ugovorenih usluga izvršena je isplata po Ugovorima o privremenim i povremenim poslovima koji su zaključeni za vremenski period duži od 60 dana u toku kalendarske godine i za poslove za koje se zaključuje ugovor o radu. Zaključivanje Ugovora o privremenim i povremenim poslovima na ovaj način nije u skladu sa članom 136. Zakona o radu. 
Razgraničeni rashodi su prikazani u iznosu 2.317 KM, u skladu sa tačkom 8. Instrukcije Federalnog ministarstva finansija broj 08-49-2964/03 od 11.04.2003. godine. Ovaj iznos je trebao biti iskazan po pojedinim pozicijama rashoda i izdataka, obzirom da ne znači prekoračenje budžeta na tim pozicijama.
Preporuke: 

· Isplatu plaće rukovoditelja izvršnih organa vlasti vršiti u skladu sa važećim zakonskim propisima,
· Prijem u radni odnos vršiti u skladu sa Zakonom o radnim odnosima i plaćama službenika organa uprave u FBiH,
· Nabavku materijala vršiti u skladu sa odredbama Uredbe o postupku nabavke roba, usluga i ustupanju radova,
· Vršiti kontrolu potrošnje goriva po pređenom kilometru,
· Izdatke za smještaj djelatnika uskladiti sa Uredbom o naknadama i drugim materijalnim pravima,
· Ugovore o privremenim i povremenim poslovima zaključivati u skladu sa odredbama Zakona o radu.  
5.4 STALNA SREDSTVA 

U bilansu stanja na dan 31.12.2002. godine knjigovodstveno stanje stalnih sredstava prikazano je u sljedećoj tabeli:
	Rb
	Vrsta stalnog sredstva
	Stanje na dan 1.1.2002. g.
	Povećanje tokom 2002. g.
	Smanjenje tokom 2002. g.
	Nabavna vrijednost
	Ispravka vrijednosti
	Sadašnja vrijednost

	1
	2
	3
	4
	5
	6
	7
	8

	1
	Namještaj
	59.559
	-
	-
	59.559
	17.505
	42.054

	2
	Kompjuterska oprema
	14.761
	6.183
	-
	20.944
	8.948
	11.996

	3
	Oprema za prenos podataka
	12.526
	1.368
	4.382
	9.512
	5.384
	4.128

	4
	Ostale kancelarijske mašine
	275
	-
	-
	275
	85
	190

	5
	Motorna vozila
	236.978
	-
	-
	236.978
	148.173
	88.805

	6
	Elektronska oprema
	925
	-
	925
	-
	-
	-

	7
	Strojevi, uređaji, alati i instalacije
	4.228
	-
	155
	4.073
	3.126
	947

	8
	Inventar
	1.304
	-
	322
	982
	672
	310

	U K U P N O
	330.556
	7.551
	5.784
	332.323
	183.893
	148.430


Uvidom u dokumentaciju utvrđeno je slijedeće:

Početno stanje 01.01.2002. godine stalnih sredstava ne odgovara iskazanom stanju na kraju 2001. godine Ureda Potredsjednika. Stanje stalnih sredstava Ureda Predsjednika na dan 31.12.2001. godine knjiženo je kao početno stanje 01.01.2002. godine Ureda Potpredsjednika, i obrnuto. Ovakav način knjiženja, odnosno preknjiženja se radi zbog rotacije funkcije Potpredsjednika i Predsjednika u jednom mandatu, što znači da su godišnji obračuni pratili imena Potpredsjednika i Predsjednika FBiH, a ne instituciju Ureda Potpredsjednika i Predsjednika. 

Smatramo da knjigovodstveno praćenje na ovaj način na treba provoditi i da knjigovodstvo treba da odražava stanje imovine institucije Ureda Potpredsjednika i Predsjednika, a ne imena Potpredsjednika i Predsjednika. Prilikom rotacije napraviti Zapisnike o primopredaji zatečenih finansijskih stanja oba Ureda i dalje poslovanje knjigovodstveno pratiti po Uredima. Druga mogućnost je da se ova dva Ureda objedine u finansijskom smislu, a internom evidencijom usmjere njihovi prihodi i rashodi.
U toku 2002. godine izvršena je nabavka stalnih sredstava (računarske opreme i mobitela) u iznosu od 7.551 KM. 
Odlukom o određivanju komisije za popis-inventuru broj 02-586/02 od 27.12.2002. godine imenovana je Komisija za obavljanje popisa. Komisija je izvršila naturalni popis stalnih sredstava. Uvidom u popisne liste utvrđeno je da sadašnja vrijednost stalnih sredstava iznosi 150.241 KM, a u finansijskim izvještajima sadašnja vrijednost iznosi 148.430 KM. Razlika od 1.811 KM se odnosi na nabavku opreme po računu, koja je bila na stanju na dan 31.12.2002. godine, a nije se mogla finansijski evidentirati u Trezoru na dan 31.12.2002. godine kao nabavka stalnih sredstava.
Uvidom u popisne liste utvrđeno je da je izvršeno rashodovanje dotrajalih stalnih sredstava po osnovu Rješenja o rashodovanju u ukupnom iznosu od 4.051 KM, od čega se iznos od 2.999 KM odnosi na rashodovanje stalnih sredstava prema popisu za 2001. godinu i koje nije provedeno za 2001. godinu, a iznos od 1.052 KM se odnosi na rashodovanje stalnih sredstava prema popisu za 2002. godinu. Timu za reviziju nije prezentiran zapisnik o komisijskom uništavanju rashodovanih stalnih sredstava.
Ured Potpredsjednika FBiH koristi putnički automobil Pasat, vlasništvo SDP BiH, na osnovu Ugovora o korištenju putničkog automobila od 05.03.2001. godine. Popisna komisija nije sačinila posebnu listu za stalna sredstva koja nisu u vlasništvu Ureda.

Na popisnoj listi stalnih sredstava Ureda se nalazi vozilo Audi A8, registrovan na ime HZ Herceg-Bosne od 19.12.1997. godine, a čiji je pravi vlasnik Ured. Status ovog vozila nije riješen do dana revizije. 
U Uredu Potpredsjednika se ne vodi knjiga kapitalne imovine kao obavezna pomoćna knjiga, propisana Pravilnikom o knjigovodstvu budžeta u FBiH.
Preporuka:
· Knjigovodstvo treba da odražava stanje imovine institucije Ureda Potpredsjednika,

· Izvršiti komisijsko rashodovanje stalnih sredstava i o toma sačiniti zapisnik,
· Tuđa stalna sredstva popisati na posebnim popisnim listama,

· Regulisati vlasničke odnose nad vozilom Audi A8,

· Voditi knjigu kapitalne imovine u skladu sa Pravilnikom o knjigovodstvu budžeta u FBiH.

5.5 OBAVEZE 

Uvidom u prezentiranu dokumentaciju revizijski tim je konstatovao da stvarne neizmirene obaveza na dan 31.12.2002. godine iskazane u finansijskim izvještajima iznose 40.079 KM,  a odnose se na:

obaveze prema dobavljačima


14.655 KM, 
obaveze prema djelatnicima


25.424 KM.

Do dana revizije iskazane obaveze su izmirene u iznosu 40.001,27 KM, odnosno ostalo je neizmireno obaveza u iznosu 78,00 KM.

6 RAČUNOVODSTVO

Knjigovodstvo Ureda se vodi u Odjeljenju za finansijske i opće poslove. Ured nema vlastitu radnu stanicu za unos podataka u Glavnu knjigu trezora, a podaci se Trezoru dostavljaju na propisanim obrascima, na osnovu kojih Trezor vrši unos podataka.

Na osnovu uvida u organizaciju rada Odjeljenja za finansijske i opće poslove utvrđeno je da sve računovodstvene i finansijske poslove obavlja jedna osoba, i da nije popunjeno radno mjesto blagajnika, utvrđeno Pravilnikom o unutarnjem ustrojstvu i sistematizaciji djelatnih mjesta. Ovakav način organizovanja Odjeljenja za finansijske i opće poslove, gdje ne postoji kontrola protoka finansijske dokumentacije i gdje nije razdvojena funkcija obračuna finansijske dokumentacije i isplata po osnovu iste, predstavlja potencijalnu osnovu za nastajanje grešaka i propusta.

Knjigovodstveno evidentiranje poslovnih događaja za 2002. godinu se vršilo po hronologiji njihovog nastanka. Evidencija poslovnih događaja u Glavnoj knjizi zasnovana je na računovodstvenim načelima tačnosti, sveobuhvatnosti, blagovremenosti i pojedinačnom iskazivanju pozicija. 
7 ZAKLJUČAK

Na osnovu provedene revizije finansijskih izvještaja za 2002. godinu Ureda Potpredsjednika, Ured za reviziju preporučuje:

· Isplatu plaće rukovoditelja izvršnih organa vlasti vršiti u skladu sa važećim zakonskim propisima,

· Izdatke za smještaj dužnosnika uskladiti sa odredbama Uredbe o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tjela federalne uprave,

· Prijem u radni odnos vršiti u skladu sa Zakonom o radnim odnosima i plaćama službenika organa uprave u FBiH, 

· Ugovore o privremenim i povremenim poslovima zaključivati u skladu sa odredbama Zakona o radu.  

· Nabavku materijala vršiti u skladu sa odredbama Uredbe o postupku nabavke roba, usluga i ustupanju radova,
· Knjigovodstvo treba da odražava stanje imovine institucije Ureda Potpredsjednika.

KOMENTAR

U ostavljenom roku, Ured potpredsjednika FBiH, dopisom broj: 02-289/03 od 30.07.2003. godine,  pismeno se očitovao na Izvještaj o obavljenoj reviziji finansijskih izvještaja za 2002. godinu. Ured potpredsjednika FBiH u cijelosti prihvata preporuke date u Izvještaju, i navodi da će ih u svom budućem poslovanju u potpunosti ispoštovati.

[image: image7.png]QG




[image: image1.png]



Generalni revizor


________________________


mr.sc. Ibrahim Okanović, dipl. oec.





Zamjenik generalnog revizora


________________________

Sheet1

		R/b		Opis		Budžet za		Raspoloživa sredstva		Izvršenje Budžeta		Indeks

												5-Mar

		1		2		3		4		5		6

		Rashodi i izdaci (I + II)				528,402		410,873		312,277		59.1

		I   Tekući rashodi (a+b+c)				528,402		390,873		304,726		57.67

		Plaće i naknade				191,600		191,600		178,184		93

		1.		Bruto plaće i naknade		165,200		160,100		146,714		88.81

		2.		Naknada troškova zaposlenika		26,400		31,500		31,470		119.2

		Doprinosi poslodavca				18,400		18,400		16,239		88.26

		3.		Doprinosi na teret poslodavca		18,400		18,400		16,239		88.26

		Izdaci za materijal i usluge				318,402		180,873		110,303		34.64

		4.		Putni troškovi		36,260		13,362		8,095		22.32

		5.		Izdaci za energiju		4,900		8,900		6,563		133.94

		6.		Izdaci za komunalne usluge		34,300		34,300		19,596		57.13

		7.		Nabavka materijala		18,620		16,512		13,784		74.03

		8.		Izdaci za usluge prevoza i goriva		14,700		14,700		13,255		90.17

		9.		Unajmljivanje imovine i opreme		15,582		15,582		8,400		53.91

		10.		Izdaci za tekuće održavanje		29,400		25,944		20,814		70.8

		11.		Izdaci za osiguranje i bankarske usluge		7,840		7,840		3,767		48.05

		12.		Ugovorne usluge		156,800		43,732		16,029		10.22

		Kapitalni izdaci				0		20,000		7,551		-

		13.		Izdaci za nabavku stalnih sredstava		0		20,000		7,551		-

		13.		Nabavka opreme		-		39,200		39,155		-

Sheet1

		R/b		Opis		Budžet za 2002. godinu		Raspoloživa sredstva 31.12.2002. g.		Izvršenje Budžeta za 2002. g.

												Indeks

												5-Mar

		1		2		3		4		5		6		100.00%

		Rashodi i izdaci (I + II)				528,402		410,873		312,277

		I   Tekući rashodi (a+b+c)				528,402		400,395		304,726

		a)  Plaće i naknade ( od 1 do 2 )				191,600		202,600		178,184

		1.		Bruto plaće i naknade		165,200		191,600		146,714				46.98%		73.23%		Ostali izdaci za materijal i usluge

		2.		Naknada troškova zaposlenika		26,400		160,100		31,470				10.08%

		b)  Doprinosi poslodavca				18,400		18,400		15,835

		3.		Doprinosi na teret poslodavca		18,400		18,400		16,239				5.20%

		c) Izdaci za materijal i usluge (od 4 do 12)				318,402		189,873		110,303

		4.		Putni troškovi		36,260		13,362		8,095				2.59%

		5.		Izdaci za energiju		4,900		8,900		6,563				2.10%

		6.		Izdaci za komunalne usluge		34,300		34,300		19,596				6.28%

		7.		Nabavka materijala		18,620		16,512		13,784				4.41%

		8.		Izdaci za usluge prevoza i goriva		14,700		14,700		13,255				4.24%

		9.		Unajmljivanje imovine i opreme		15,582		15,582		8400				2.69%

		10.		Izdaci za tekuće održavanje		29,400		25,944		20,814				6.67%

		11.		Izdaci za osiguranje i bankarske usluge		7,840		7,840		3767				1.21%

		12.		Ugovorne usluge		156,800		43,732		16,029				5.13%

		II   Kapitalni izdaci				0		2,000		7,551

		13.		Izdaci za nabavku stalnih sredstava		0		20,000		7,551				2.42%






